
	1
	Էկոնոմիկայի նախարարություն
01.09.2020թ. հ./11584-2020 գրություն
	1.Առաջարկում ենք ՀՀ կառավարության վերոնշյալ որոշումը հիշատակել համաձայն «Նորմատիվ իրավական ակտերի մասին» ՀՀ օրենքի 18-րդ հոդվածում նշված ձևաչափի։

	Ընդունվել է գիտություն:

	
	
	2. Առաջարկում ենք «Երևան համայնքի վարչական տարածքում» հատվածը վերախմբագրել՝ դարձնելով «Երևան համայնքի Արաբկիր վարչական շրջանի տարածքում»։
	Ընդունվել է:

	
	
	3. Լրացուցիչ հիմնավորման կարիք ունի հողամասերի կառուցապատման իրավունքի 60 տարով հանձելու որոշումը։ Առաջարկում ենք դիտարկել հողատարածքների նկատմամբ համապատասխան իրավունքի տրամադրումը 25 տարի ժամկետով, հատկապես, որ լրացուցիչ 10028.29քմ հողատարածքի տրամադրումը հանրային ներդրումային տեսանկյունից հիմնավորված չէ։ 25 տարի տրամադրելու ավարտից հետո, անհրաժեշտության դեպքում կվերակնքվի նոր պայմանագիր/եր, կամ կերկարաձգվի գործող պայմանագրի ժամկետը։
	Չի ընդունվել, քանի որ տնտեսվարողի կողմից նախատեսվում է իրականացնել խոշոր՝ շուրջ 10 մլն. ԱՄՆ դոլարին համարժեք դրամի չափով ներդրումային ծրագիր և առկա է ներդրումների հետգնման իրավունքի ապահովում, ինչպես նաև  նախատեսվող ժամանակահատվածում ներդրողն իրականացնելու է  տարածքի բարեկարգման, պահպանման և խնայման աշխատանքներ:

	
	
	4.Հստակեցման կարիք ունի, թե 10028․29քմ մակերեսով հողամասում քանի՞ քմ «կանաչ տարածքի» վերականգնում պետք է իրականացվի և ի՞նչ ծախսեր են ակնկալվում վերականգնման աշխատանքներն իրականացնելու համար։
	Քննարկվող 10028.29 քմ մակերեսով հողամասում   կառուցապատողի կողմից նախատեսվում է շուրջ 2-3 մլն. ԱՄՆ դոլարին համարժեք դրամի չափով ներդրում, իսկ կանաչապատման, ջրթափանց տարածքների, անցուղիների, հարթակների ու արահետների  մակերեսները կազմելու են շուրջ 9000քմ:

	
	
	5.Հստակեցման կարիք ունի, թե մասնավորապես ի՞նչ գործունեություն են ծավալելու մանկական զարգացման և ՏՏ կենտրոնները, ի՞նչ ծավալների ներդրումներ են պահանջվելու դրանց կառուցման և գործարկման համար, ի՞նչ հիմունքներով (անվճար, վճարովի) և ի՞նչ սակագներով են մատուցելու իրենց ծառայությունները, ի՞նչ վերջնարդյունքներ են ակնկալվում կառուցապատման աշխատանքների ավարտից հետո, ինչպես նաև առկայության դեպքում անհրաժեշտ է տրամադրել դրանց կառուցման նախագծանախահաշվային փաստաթղթերը։
	Նախագծանախահաշվային փաստաթղթերի կազմումը իրենից ենթադրում է գումարային մեծ ծախսեր, ինչն արդարացված կլինի ՀՀ կառավարության կողմից համապատասխան որոշման առկայության պարագայում:

	
	
	6.Հստակեցման կարիք ունի, թե ի՞նչ ուսումնասիրություններ են անցկացվել՝ կապված ստորգետնյա ավտոկայանատեղիի կառուցման անվտանգության, տեղադիրքի հիմնավորվածության և այգու՝ որպես հանրային ենթակառուցվածքի ամբողջականության վրա վերջինիս ազդեցության վերաբերյալ։ Վերոնշյալ ուսումնասիրություններից բացի առկայության դեպքում անհրաժեշտ է տրամադրել նաև ստորգետնյա ավտոկայանատեղիի կառուցման նախագծանախահաշվային փաստաթղթերը։
	Ընդունվել է ի գիտություն;
Կատարվել են նախնական ուսումնասիրություններ Երևանի քաղաքապետարանի քաղաքաշինության ոլորտի համապատասխան մասնագետների կողմից, ինչպես նաև  ՀՀ քաղաքաշինության կոմիտեի կողմից   տրվել է դրական եզրակացություն:

	
	
	7.Անհրաժեշտ է լրացուցիչ պարզաբանել, թե հողատարածքում վերականգնման և կառուցապատման աշխատանքների ավարտից հետո վերոնշյալ ենթակառուցվածքներից յուրաքանչյուրը տնօրինման կամ սեփականության իրավունքով ու՞մ են հանձնվելու՝ Երևանի քաղաքապետարանի՞ն, Արաբկիր վարչական շրջանի՞ն, թե՞ «Հայկ 88» ՍՊԸ-ին։
	ՀՀ Հողային օրենսգրքի 48.1 հոդվածի 3-րդ կետով ամրագրված է՝ սեփականության իրավունքով այլ անձի պատկանող հողամասում կառուցապատման իրավունքով կառուցված կամ ստեղծված շենքերը և շինությունները հողամասի սեփականատիրոջ սեփականությունն են:

	
	
	8.Անհրաժեշտ է պարզաբանել «պուրակի խնայման աշխատանքներ» գործընթացը և ներկայացնել, թե ի՞նչ գործողություններ է դա ենթադրում։
	Սիզամարգի մշակում, ծառերի էտում և մշակում, շատրվանի գործարկում և սպասարկում, սալիկի փոխարինում, մաքրության պահպանում, անխափան լուսավորության ապահովում և այլն:

	
	
	9.Անհրաժեշտ և տրամադրել նաև լուսավորության ապահովման համար անհրաժեշտ ծախսերի բացվածքը։ Արդյոք նախատեսվում է նորացնե՞լ, թե՞ վերանորոգել այգում առկա լուսավորության համակարգը։
	Նախատեսվում է նոր լուսային համակարգի կառուցում:

	
	
	10․Վերոնշյալ կետի ամբողջականության ապահովման համար անհրաժեշտ է սահմանել կատարվելիք աշխատանքների հստակ ժամանակացույց, որի խախտումը պետք է դիտարկվի որպես ծրագրի չիրականացում։ Հստակեցման կարիք ունի, թե ծրագրի չիրականացման կամ ոչ պատշաճ իրականացման դեպքում արդյո՞ք «Հայկ 88» ՍՊԸ-ն կարող է զրկվել կառուցապատման իրավունքից և այդ պարագայում անհրաժեշտ է սահմանել, նոր կառուցապատողի ընտրության ընթացակարգը։
	Շինարարության թույտվության մեջ նշվելու է կատարվելիք աշխատանքների հստակ ժամանակահատվածը, ինչը արտացոլվելու է նաև կառուցապատման իրավունքի տրամադրման պայմանագրում:

	
	
	11․Անհրաժեշտ է հաշվի առնել, որ սույն ծրագիրը պարունակում է ինչպես հանրային, այնպես էլ գործարար բաղադրիչներ, և հանրային շահի տեսանկյունից կարևոր է, որ ժամանակացույցի կազմման ժամանակ առաջնահերթության նախապատվությունը տրվի այգու բարեկարգման աշխատանքներին։
	Ընդունվել է ի գիտություն:
Շինարարական և տարածքի բարեկարգման աշխատանքները իրականացվելու են միաժամանակ: 

	
	
	12․Կոմիտասի պողոտան հատող վերնանցումի կառուցման տեղադիրքի ճիշտ ընտրության և անվտանգ երթևեկության կանոնների վերաբերյալ կարևորում ենք ՀՀ քաղաքաշինության կոմիտեի և ՀՀ ճանապարհային ոստիկանության կարծիքները։

	Նախագծի վերաբերյալ  ՀՀ քաղաքաշինության կոմիտեի կողմից   առաջարկություններ և դիտողություններ չեն ներկայացվել, և նախագծի հաստատման փուլում, անհրաժեշտության դեպքում, այն կհամաձայնեցվի ՀՀ ճանապարհային ոստիկանության հետ:

	
	
	13․Անհրաժեշտ է հստակեցնել, թե ծրագրի շրջանակներում քաղաքաշինական հատկապես ո՞ր փաստաթղթերի տրամադրման հարցում է ակնկալվում Երևանի քաղաքապետարանի աջակցությունը։ 
	Քաղաքաշինական փաստաթղթերի ցանկն ամրագրված է Քաղաքաշինության մասին օրենքով և ՀՀ կառավարության 19.03.2015թ. 596-Ն որոշմամբ

	
	
	14․Քանի որ նախագիծը ներկայացված է որպես «Ներդրումային ծրագիր», անհրաժեշտ է, որ այն առնվազն համապատասխանի հետևյալ ձևաչափով սահմանված դրույթներին՝
Ներդրումային ծրագրի անվամումը, Ընկերության անվանումը և կազմակերպա-իրավական ձևը, Կոնտակտային տվյալներ, Ներդրման ոլորտը, Ծրագրի իրականացման ոլորտը, Արտադրվող ապրանքի կամ մատուցվող ծառայության հակիրճ նկարագրություն, Ծրագրի հակիրճ նկարագրություն, Ստեղծվող աշխատատեղեր, Այլ շահառուներ, Ապրանքի կամ ծառայության հիմնական սպառման շուկան, Ծրագրի ընդհանուր արժեքը, Պահանջվող գումարը, Սեփական  ներդրումներ, Այլ ներդրումներ, Հիմնական  ռիսկեր, Հիմնական մրցակիցները, Ընկերության արտադրական հզորությունները, Ընկերության տարեկան կանխատեսվող շրջանառությունը (վարկի կամ տրամադրված այլ օժանդակության ժամանակահատվածի համար), Ծրագրի տարեկան եկամտաբերությունը (վարկի կամ տրամադրված այլ օժանդակության ժամանակահատվածի համար), Ծրագրի հիմնական ծախսային հոդվածների բացվածքը, Առկա վարկային պարտավորությունների ծավալը, Ակտիվների գրավային ծանրաբեռնվածությունը, Վարկային ռեսուրսից բացի պահանջվող այլ օժանդակություն:
	Անհրաժեշտ տեղեկատվությունն ամրագրված է հիմնավորման մեջ:

	
	
	15.Առաջարկում ենք վերոնշյալ հատվածը տեղափոխել ներդրումային ծրագրի «Հիմավորում» բաժին, իսկ եթե վերոնշյալ հատվածը ներկայացնում է ծրագրի իրականացման նպատակը, ապա ցանկալի է այն ներառել «Նախաբան» բաժնում։ Անհրաժեշտ է սույն փաստաթուղթը կազմել համաձայն «Նորմատիվ իրավական ակտերի մասին» ՀՀ օրենքի 13-րդ հոդվածի դրույթների։
	Ընդունվել է ի գիտություն, ներառվել է նաև հիմնավորման մեջ:

	
	
	16.Հստակեցման կարիք ունեն պուրակի տեղադիրքը, անվանումը, մակերեսը, առկա վիճակը, վերակառուցման և կանաչապատման համար նախատեսվող ծախսերի բացվածքը և աշխատանքների ավարտից հետո ակնկալվող վերջնարդյունքները։
	Անհրաժեշտ տեղեկատվությունն ամրագրված է տեղեկանք-հիմնավորման մեջ:  Ծախսերի բացվածքի և նախագծահաշվային փաստաթղթերի վերաբերյալ արդեն իսկ նշվել է ամփոփաթերթում:

	
	
	17.Կանաչ տարածքի վերականգնման վերաբերյալ դիտարկումներն արված են սույն տեղեկանքի 4-րդ կետում)։
	Անհրաժեշտ տեղեկատվությունն արդեն իսկ նշվել է ամփոփաթերթում /4-րդ կետ/:

	
	
	18.Անհրաժեշտ է հստակեցնել, թե «բազմաֆունկցիոնալ կենտրոն»-ն ի՞նչ գործառույթներ է իրականացնելու և ո՞ր տարածքն է զբաղեցնելու, որն անհրաժետ է լինելու ֆիքսել նաև ՀՀ կառավարության որոշման հիման վրա կազմվող պայամանգրով։ Արդյո՞ք այն կառուցվելու է 10028․29քմ մակերեսով հատվածի վրա և ու՞մ է հանձնվելու սեփականության կամ տնօրինման իրավունքով կառուցապատման աշխատանքների ավարտից հետո։ Անհրաժեշտ է տրամադրել նաև բազմաֆունկցիոնալ կենտրոնի կառուցման համար նախատեսվող ծախսերի բացվածքը և նախագծանախահաշվային փաստաթղթերը՝ առկայության դեպքում։

	Բազմաֆունկցիոնալ կենտրոնը կառուցվելու է  2016.0քմ մակերեսով հողամասում:  
ՀՀ Հողային օրենսգրքի 48.1 հոդվածի 3-րդ կետով ամրագրված է՝ սեփականության իրավունքով այլ անձի պատկանող հողամասում կառուցապատման իրավունքով կառուցված կամ ստեղծված շենքերը և շինությունները հողամասի սեփականատիրոջ սեփականությունն են:

	
	
	20.Բնապահպանական տեսանկյունից կարևորում ենք ՀՀ շրջակա միջավայրի նախարարության և/կամ Երևանի քաղաքապետարանի համապատասխան վարչության կարծիքները վերոնշյալ բուսատեսակների և ծառատեսակների ընտրության և դրանց՝ Երևան քաղաքի կլիմայական պայմաններին համապատասխանության, ինչպես նաև հանրային նշանակության ենթակառուցվածքում տնկվելու նպատակահարմարության վերաբերյալ։ 
	Ծառերի, թփերի, բույսերի տեսակները համաձայնեցվելու է Երևանի քաղաքապետարանի հետ:

	
	
	21.Անհրաժեշտ է հստակեցնել, թե ժամանակակից միջազգային հատկապես ո՞ր ստանդարտներին է համապատասխանելու բազմաֆունկցիոնալ կենտրոնում ստեղծվելիք միջավայրը և ինչպիսի՞ չափանիշների առկայություն է դա ենթադրում։ 
	Շինությունները կառուցվելու են ՀՀ-ում գործող նորմերին և չափորոշիչներին համապատասխան:

	
	
	22.Անհրաժեշտ է նաև մանրամասն ներկայացնել, թե վերոնշյալ ծառայություններից յուրաքանչյուրի մատուցումն ի՞նչ հիմունքներով (անվճար, վճարովի) է իրականացվելու (ժամանցի, սննդի, ցուցահանդեսների, առևտրի, երիտասարդների և երեխաների զարգացման և զվարճանքի) և նշել դրանց կանխատեսվող սակագները։
	Ընդունվել է ի գիտություն:
Ծախսերի բացվածքի և նախագծահաշվային փաստաթղթերի վերաբերյալ արդեն իսկ նշվել է ամփոփաթերթում:

	
	
	23.Հստակեցման կարիք ունի, թե թվով քանի՞ և ի՞նչ մակերեսով դահլիճներ է նախատեսվում կառուցել, վերոնշյալ դահլիճներում ի՞նչ հիմունքերով (անվճար, վճարովի) են անցկացվելու դասընթացները։
	Ընդունվել է ի գիտություն:
Ճարտարապետաշինարարական նախագիծը համաձայնեցվելու է Երևանի քաղաքապետարանի կողմից:

	
	
	24.Հստակեցման կարիք ունի, թե վերոնշյալ ենթակառուցվածքներից յուրաքանչյուրը փաստաթղթում հիշատակված 2016,0քմ և 10028,29քմ մակերեսներով հողատարածքներից որի՞ վրա պետք է կառուցվի և ցանկալի է ներկայացնել դրանցից յուրաքանչյուրի նախագծանախահաշվային փաստաթղթերը և ներդրումային ծավալների բացվածքները։
	Անհրաժեշտ տեղեկատվությունը կցված է: Ծախսերի բացվածքի և նախագծահաշվային փաստաթղթերի վերաբերյալ արդեն իսկ նշվել է ամփոփաթերթում:

	
	
	25․Անհրաժեշտ է հստակեցնել, թե վերոնշյալ 300 նստատեղերից քանի՞սն է հարմարեցված հաշմանդամություն ունեցող անձանց համար, քանի որ այգին ունի հանրային նշանակություն։
	Ճարտարապետաշինարարական նախագծի համաձայնեցման փուլում հարցւ կքննարկի:

	
	
	26.Պարզաբանման կարիք ունի, թե քանի՞ քմ մակերես է զբաղեցնելու վերգետնյա ավտոկայանատեղին։
	Նախատեսված է շուրջ 50 մեքենայի համար:

	
	
	27․.Անրաժեշտ է սահմանել ՀՀ դրամի և ԱՄՆ դոլարի այն փոխարժեքը, որի հիման վրա իրականացվել են հաշվարկները՝ հաշվի առնելով նաև գնողունակության և փոխարժեքի տատանողական բնույթը։
	Պայմանագրի կնքման պահին հիմք կըդունվի ՀՀ կենտրոնական բանկի կողմից սահմանված փոխարժեքը:

	
	
	28.Անհրաժեշտ է ներկայացնել նաև ներդրումային ծրագրի ֆինանսական բացվածքը և կատարվելիք աշխատանքների ժամանակացույցը։ Ցանկալի է սահմանել, թե վերոնշյալ ներդրումից որքա՞նն է ուղղվելու հանրային և որքանը գործարար բաղադրիչին՝ հաշվի առնելով դրանց համամասնությունները հնարավոր կլինի առվել ճշգրիտ գնահատել ներդրումային ծրագրի հանրային օգուտը։
	Ընդունվել է ի գիտություն: Ծախսերի բացվածքի և նախագծահաշվային փաստաթղթերի վերաբերյալ արդեն իսկ նշվել է ամփոփաթերթում:

	
	
	29.Հստակեցման կարիք ունեն վերոնշյալ 200 աշխատատեղերի ստեղծման վերաբերյալ կանխատեսման հիմքերը և հիմնավորումները։ Ցանկալի է ներկայացնել նաև տեղեկատվություն այն մասին, թե ստեղծվելիք աշխատատեղերից քանի՞սն են ժամանակավոր և քանիսը՝ հիմնական, ինչպես նաև աշխատավարձի միջին մակարդակը։
	Կատարվել է նախնական հաշվարկ, հիմք ընդունելով նախատեսվող ծառայությունները և վերջնական աշխատակիցների քանակը կորոշվի գործարկման ժամանակ:

	
	
	30.Անհրաժեշտ է տրամադրել վերոնշյալ հողամասի վարձակալության պայմանագրի մանրամասները, այդ թվում վարձակալության պայմանագրի գործողության ժամկետը։
	Ընդունվել է, կցված է:

	
	
	31.Հաշվի առնելով այն, որ 5000քմ տարածքով բազմաֆունկցիոնալ կենտրոնը կառուցվելու է «Հայկ 88» ՍՊԸ-ի կողմից վարձակալված 2016.0քմ մակերեսով հողատարածքի վրա՝ առաջարկում ենք 60 տարի ժամկետով վարձակալության իրավունքով տրամադրել նշված տարածքը՝ այգին բարեկարգելու պայմանով, որը կնվազեցնի այն ռիսկը, որը կարող է առաջանալ, եթե հստակ չնշվեն այգու վերանորոգման առաջնայնությունը, ժամանակցույցը, պայմանները և հատկապես այդ բաղադրիչի վրա նախատեսվող ներդրումների ծավալները։ 
	Ընդունվել է ի գիտություն:

	
	
	32.Փաստաթղթի ամբողջականության ապահովման տեսանկյունից անհրաժեշտ է լրամշակել վերոնշյալ բաժինը, քանի որ այն մեծ մասով պարունակում է ընթացիկ իրավիճակը, իսկ խնդիրները շատ թույլ են արտացոլված, ինչը տվյալ դեպքում առավել կարևորում ենք։
	Ընդունվել է  ի գիտություն:
Հիմնավորումը լրամշակվել է:

	
	
	33.Անհրաժեշտ է «Կարգավորման նպատակը և բնույթը» բաժնում առավել մանրամասն ներկայացնել ծրագրի իրականացման արդյունքում ստեղծվելիք՝ հանրային շահին ծառայող ենթակառուցվածքների մասին, քանի որ հանրային ներդրումների համատեքստում կարևորվում են մարդկային կապիտալի ստեղծումը, զարգացումը և պահպանումը, մինչդեռ վերոնշյալ բաժնում արտացոլված է միայն մասնավոր շահը։
	Ընդունվել է  ի գիտություն:
Հիմնավորումը լրամշակվել է:

	
	
	34.Փաստաթղթերի փաթեթի ամբողջականությունն ապահովելու համար անհրաժեշտ է տրամադրել նաև ծրագրի շուրջ անցկացված քննարկումների մասին տեղեկատվությունը։ Կարևորում ենք նմանատիպ քննարկումներում նաև պատկան այլ մարմինների՝ օրինակ ՀՀ քաղաքաշինության կոմիտեի և ՀՀ ճանապարհային ոստիկանության ներկայացուցիչների մասնակցությունը։
	Ընդունվել է ի գիտություն: Նախագծի վերաբերյալ  ՀՀ քաղաքաշինության կոմիտեի կողմից   առաջարկություններ և դիտողություններ չեն ներկայացվել:

	
	
	35.Պարզաբանման կարիք ունի «էական» եզրույթը, մասնավորապես՝ ծախսերի և եկամուտների ավելացման կամ նվազման ո՞ր ծավալները կարող են համարվել էական։ Ցանկալի է ավելի հստակ ձևակերպել ծրագրի ազդեցությունը պետական կառավարման կամ տեղական ինքնակառավարման մարմինների բյուջեների վրա։
	Նախագիծը լրամշակվել է:

	
	
	36.Անհրաժեշտ է հստակեցնել, թե «Հայկ 88» ՍՊԸ-ի կողմից վարձակալած 2016․0քմ տարածքի վրա կառուցվող շուրջ 5000քմ մակերեսով բազմաֆունկցիոնալ կենտրոնի կառուցման արդյունքում արդյոք չի՞ ենթադրվում ավելացած 2225․9քմ (նախկին 2774․1քմ-ի փոխարեն նոր 5000քմ մակերեսով շինության կառուցում) մակերեսի համար սեփականաշնորհման վճար։
	Տես ՀՀ Հողային օրենսգրքի 48.1 հոդված:
ՀՀ օրենսդրությամբ սահմանված են տեղական տուրքեր և վճարներ շինարարության թույտվության տրամադրման դեպքերում:

	
	
	37.Անհրաժեշտ և տրամադրել անշարժ գույքի նկատմամբ իրավունքների պետական գրանցման վկայականը՝ հաշվի առնելով, որ ներկայացվածն ընթեռնելի չէ։ 
	Ընդունվել է, կցված է:

	
	
	38.Անհրաժեշտ է առավել հստակ ձևակերպել, թե վերոնշյալ ենթակառուցվածքներից որո՞նք են ակնկալվում կառուցել ընկերությանը սեփականության իրավունքով պատկանող շինության փոխարեն և որոնք՝ վերոնշյալ Երևան համայքնի սեփականություն հանդիսացող պուրակի տարածքում։
	Բազմաֆունկցիոնալ կենտրոնը նախատեսվումէ նախկինում վարձակալած 2016․0քմ հողամասում, իսկ ծրագրով նախատեսված մնացած շինությունները՝ 10028.29քմ մակերեսով հողամասում

	
	
	39.Սույն փաստաթղթում հիշատակված է նաև, որ պետք է կառուցվի վերգետնյա ավտոկայանատեղի, որի մասին անհրաժեշտ է հիշատակել նաև վերոնշյալ նախադասությունում։ Վերգետնյա կայանատեղիի մասին դիտարկումները ներառված են նաև սույն տեղեկանքի 26-րդ կետում:
	Տես կից ներկայացված էսքիզ-նախագիծը /7-րդ կետ/

	
	
	40..Հստակեցման կարիք ունի, թե ի՞նչ մեխանիզմների կիրառմամբ է լուծվելու վարչական շրջանի գործազուրկ և հատկապես տարեց գործազուրկ քաղաքացիների զբաղվածության խնդիրները, մասնավորապես՝ արդյո՞ք առկա են նախնական պայմանավորվածություններ կամ հստակ սահմանված ճանապարհային քարտեզ, որը հնարավորություն կտա լուծել վերոնշյալ խնդիրը։
	40-52 կետերում նշված հարցադրումները վերաբերվում են «Հայկ-88» ՍՊ ընկերության կողմից Երևանի քաղաքապետարան մուտքագրված դիմումի բովանդակությանը և կից ներկայացվում է ընկերության պարզաբանումը հարցադրումների վերաբերյալ:

Նախատեսվում՝
Ցուցակագրել անհրաժեշտ աշխատակիցների հաստիքներ և կազմել մասնագիտական պահանջները։
Մինչև կենտրոնի բացումը հասարակությանը տեղեկացնել հնարավոր աշխատավայրի մասին նախապես 3 ամիս առաջ։
Իրականացնել պոտենցիալ թեկնածուների հավաքագրում և թրեյնինգներ, որի արդյունքում լավագույնները կընդունվեն աշխատանքնի նորաստեղծ կենտրոնում
Տարվա մեջ մի քանի անգամ կազմակերպել սոցիալական կարևորություն ունեցող ծրագրեր՝  օրինակ ձեռագործ աշխատանքների ցուցադրություն վաճառք ժամանակավոր տաղավարներում, որ հնարավորություն կտա ներգրավել տարեց քաղաքացիներին։
Նախապատվություն տրամադրել սոցիալական ձեռներեցությամբ զբաղվող վարձակալներին։


	
	
	41.Պարզաբանման կարիք ունի, թե ի՞նչ քայլեր պետք է ձեռնարկվեն հատկապես տարեց գործազուրկ քաղաքացիների զբաղվածության խնդրի լուծման համար։ Արդյո՞ք դա ենթադրում է տարեց գործազուրկ քաղաքացիներին աշխատանքով ապահովում, թե՞ առավելապես ժամանցի ապահովում։
	Աշխատանքով ապահովումը իրականացվելու է ելնելով բիզնեսի պահանջներից։ Տարեց գործազուրկ քաղաքացիներին աշխատանքով ապահովումը կրում է անուղղակի բնույթ։ Ինչպես նշվեց վերին հատվածում, նրանք կունենան հնարավորություն տեղեկանալ աշխատանքի մասին և հետաքրքրության դեպքում մասնակից դառնալ մրցույթին։ Մշակվելու է տարիքային դիսկրիմինացիան բացառող քաղաքականություն։ 
Սոցիալական ծրագրերի շրջանակներում տարեց քաղաքացիները հնարավորթւոյւն կունենան հավելյալ եկամուտ գեներացնել՝ ներկայացնելով իրենց աշխատանքները կամ իրականացնելով մաստեր կլասեր։ Ավելին հնարավոր է կազմակերպել հեքիաթ ընթերցանության ժամեր փոքրիկների համար։ Այգին կծառայի որպես հանգստի ժամանցի գոտի տարեցների համար։


	
	
	42.Հստակեցման կարիք ունեն վերոնշյալ 300 և 200 աշխատատեղերի ստեղծման վերաբերյալ կանխատեսման հիմքերը և հիմնավորումները, ինչպես նաև անհրաժեշտ է նշել, թե վերոնշյալ աշխատատեղերից քանիսն են ժամանակավոր և քանիսը՝ հիմնական։
	Շինարարության ընթացքում աշխատատեղերը հիմնականում կրում են ժամանակավոր բնույթ՝ ելնելով շինարարական գործընթացի բնույթից։ Ոլորտի մասնագետների կարծիքով տվյալ մասշտաբի շինությունը պահանջում է 300 աշխատակից, միաժամանակյա ներգրավվածությունը կլինի մոտ 50 աշխատակից շինհրապարակում։ 
Կենտրոնի սպասարկման համար անհրաժեշտ է ներգրավվել 50 աշխատակից՝ հիմնվելով ներկայումս գործող կենտրոնների աշխատակիցների համեմատական վերլուծություն վրա։ Բացի այդ կենտրոնի բիզնես պլանավորման համար արդեն ներգրաված է 20ից ավելի հիմնական և պայմանագրային աշխատակից։ Յուրաքանչյուր 1000քմ վարձակալվող տարածք ենթադրում է մոտ 50 հիմնական աշխատակից՝ հիմնվելով ոլորտրի մասնագետների փաստարկների և պոտենցիալ վարձակալների տվյալների հիման վրա։ 


	
	
	43.Հստակեցման կարիք ունի, թե ի՞նչ ուսումնասիրություններ են կատարվել գործազրկության առկա մակարդակի գնահատման վերաբերյալ։ Անհրաժեշտ է պարզաբանել նաև, թե ի՞նչ մակարդակով է նվազելու գործազրկությունը ծրագրի իրականացումից հետո և տրամադրել հիմնավորող ուսումնասիրությունները՝ առկայության դեպքում։
	Ուսումնասիրություններ դեռ իրականացված չեն, կրում են դիտարկման բնույթ։ Ծրագրի հաստատումից և շինարարական ընթացքի միջին փուլում կիրականացվի ուսումնասիրություն՝ լավագույն տվյլաներ ստանալու համար։


	
	
	44.Անհրաժեշտ է ներկայացնել, թե միջին աշխատավարձի ի՞նչ մակարդակ է ակնկալվում ապահովել, ինչպես նաև ներկայացնել միջազգային այն ստանդարտները, որոնց պետք է համապատասխանեն վերոնշյալ «աշխատատեղերը»։
	Միջին աշխատավարձը կկազմի 150000 ՀՀ դրամ։ Աշխատատեղերի մանրամասն նկարագրությունը և պահանջները դեռևս մշակման փուլում են գտնվում։


	
	
	45.Անհրաժեշտ է լրացուցիչ հիմնավորել Երևանի առավել ապակենտրոն զարգացման տեսանկյունից ծրագրի կարևորությունը, քանի որ Արաբկիր վարչական շրջանը Երևանի զարգացած վարչական շրջաններից մեկն է։ 
	Արաբկիր շրջանը համեմատաբար զարգացած շրջանն է, այդուհանդերձ բնակիչները նախընտրում են կենտրոնը վարչական շրջանը որպես ժամանցի հագեցած հատված։ Նպատակը քաղաքացիների որոշակի զանգված այս վարչական շրջան տեղափոխելն է՝ մոտ 6000 մարդ/օրական։


	
	
	46.Անհրաժեշտ է պարզաբանել «Հյուսիսային առանցք» բառակապակցությունը կամ կապը «Հյուսիսյան ճառագայթ» «պրեմիում դասի թաղամասի» հետ։ 
	Նկարագիրը տրված է կից էսքիզ-նախագծում:

	
	
	47.Անհրաժեշտ է ներկայացնել այն ուսումնասիրությունները և հարցումները, որոնք բացահայտել են քաղաքացիների ֆունկցիոնալ և էսթետիկ պահանջները, ինչպես նաև անհրաժեշտ է սահմանել այն գնահատման չափանիշները, որոնցով հնարավոր կլինի նախագծի իրականացման ավարտից հետո գնահատել դրանք պլանավորված նպատակների համեմատությամբ։
	Քաղաքացիների Էսթետիկ և ֆունկցիոնալ պահանջները ուսւոմնասիրելու համար բիզնես պլանի շրջանակում իրականացվում է շուկայի ուսումնասիրություն սոցիոլոգիական քայլերի ամբողջական փաթեթով։
1. Հանդիպումների ոլորտի մասնագետների հետ
2. Հարցազրուցներ տեղեկատու անձանց շրջանակում
3. Հարցումներ նմանատիպ կենտրոններից օգտվող անձանց շրջանակում, այցելություն անմիջապես հետո։
4. Բջջային հավելվածով հարցումներ 300-500 անձանց շրջանակում
5. 3 ֆոկուս խմբերի քննարկում
Ներկայումս սոցիալական ցանցերում նախագծի հակիրճ նկարագրությունը առաջացել է մեծ ոգևորություն։ Մասնավորապես պուրակի վերականգնումը և ճարտարապետական ժամանակակից լուծումը առաջացնում է հիացմունք։


	
	
	48.Հստակեցման կարիք ունի, թե որո՞նք են ժամանակակից բազմաֆունկցիոնալ կենտրոններին ներկայացվող պահանջները և ինչ նորմերի համաձայն են դրանք սահմանվում։ 
	Ներկայացվող պահանջների հիմնական մասը ներգրաված է ճարտարապետական փաթեթի մեջ։ Միաժամանակ իրականացվում է վարքագծային փոփոխությունների միջազգային թրենդերի ուսումնասիրություն, որը կհամադրվի հարցումների արդյունքների հետ։


	
	
	49. Անհրաժեշտ է հստակեցնել, թե որո՞նք են ժամանակակից բազմաֆունկցիոնալ կենտրոնների գործնական հասարակական գործառույթները և եթե դրանք իրենց մեջ պարունակում են հասարակական, հանրային և սոցիալական բաղադրիչներ, նպատակահարմար ենք համարում այդ մասին հիշատակել նաև ներդրումային ծրագրում։
	Ամենօրյա գնումների կենտրոն 1 վայրում: Ընտանեկան որակյալ ժամանցի ապահովում ՝ ապահովելով հետաքրքրություն և զբաղվածություն բոլոր անդամների համար: Շրջակայքում գտնվող գրասենյակների աշխատակիցների համար բազմազան սնունդի կազմակերպում՝ նվազեցնելով առօրյա մեքենաների հոսքը: 
Մշակութային ճանաչողական գործառույթ համերգների և արվեստի գործերի ցուցադրությունների շնորհիվ:
 Զբոսաշրջիկների ներգրավածության ապահովում՝ այպիսով ավելացնելով ժամանակակից կառույց Երևանի այցեքարտում:
Էսթետիկ ճաճույքի ապահովում (թե շինության ճարտարապետությունը, թե շրջակա պուրակը) ավելի երջանիկ և հպարտ քաղաքացիներ ունենալու նպատակով:


	
	
	50. Անհրաժեշտ է հստակեցնել վերոնշյալ գաղափարը, քանի որ հանրային նշանակության ծրագրերի համատեքստում կարևորվում է մարդկային կապիտալի ստեղծումը, պահպանումը և զարգացումը։
	[bookmark: _GoBack]Սեփական ինքնություն ունեցող միջավայր հնարավոր է ստանալ միայն մարդկային կապիտալի ակտիվ ներգրավվածության շնորհիվ։ Կոնցեպտի հիմքում կլինի առողջ ապրելակերպը, բնության հետ կապը, ընտանեկան ժամանցը՝ համատեղելով օգտակարը ժամանցի հետ։

	
	
	51. Հստակեցման կարիք ունի, թե արդյո՞ք վերգետնյա անցման կառուցման ծախսերը ներառված են փաստաթղթում հիշատակված 10 000 000 (տասը միլիոն) ԱՄՆ դոլարին համարժեք ՀՀ դրամ ներդրման մեջ։ Անհրաժեշտ է նաև ներկայացնել վերգետնյա անցման նախագծանախահաշվային փաստաթղթերը և ներդրումային ծավալների բացվածքը։
	Վերգետնյա անցման կառուցման համար նախատեսվող ծախսերը ներառված չեն հիշատակված 10 000 000 (տասը միլիոն) ԱՄՆ դոլարին համարժեք ՀՀ դրամ արժեքի մեջ և կազմելու են մոտ 300 մլն ՀՀ դրամ։ 

	
	
	52․Անհրաժեշտ է հստակ սահմանել վերգետնյա անցման կառուցման ժամանակացույցը։ Վերգետնյա անցման կառուցման նպատակահարմարության վերաբերյալ նշված է սույն տեղեկանքի 12-րդ կետում :
	Վերգետնյա անցման կառուցումը նախատեսվում է հիմնական կառույցների և պուրակի շինարարության  աշխատանքների ավարտից անմիջապես հետո։

	2
	ՀՀ Ֆինանասների նախարարություն

	Առաջարկվել է հիմք ընդունելով ՀՀ արդարադատության նախարարության իրավաբանական անձանց պետական ռեգիստրի տվայլները Նախագծի վերնագրում և ամբողջ տեքստում ՍՊԸ-ի անվանումը շտկել՝  «Հայկ 88» բառերը փոխարինել «Հայկ-88» բառերով:
	Ընդունվել է:

	3
	ՀՀ քաղաքաշինության կոմիտե
	Հաշվի առնելով  Երևան քաղաքի «Հյուսիսային ճառագայթի» քաղաքաշինական դերը և դրա մաս կազմող Կոմիտասի պողոտայի վրա գտնվող պուրակի կարևոր նշանակությունը՝  ՀՀ քաղաքաշինության կոմիտեն վերոգրյալ պուրակի  վերակառուցման, վերականգնման, նրանում բազմաֆունկցիոնալ կենտրոնի կառուցման ներդրումային ծրագրին տվել է իր հավանությունը և առարկություններ չունի:
	Առաջարկություններ և դիտողություններ չկան:

	4
	ՀՀ վարչապետի աշխատակազմ
	1. Նախագծի 4-րդ մասի 1-ին կետում նշված 60 տարի ժամկետը ունի լրացուցիչ հիմնավորման կարիք, քանի որ առկա չէ նաև կառուցապատման համար նախատեսվող հստակ ժամանակցույցը:

	    Հաշվի առնելով, որ տնտեսվարողի կողմից նախատեսվում է իրականացնել խոշոր՝ շուրջ 10 մլն. ԱՄՆ դոլարին համարժեք դրամի չափով ներդրումային ծրագիր և առկա է ներդրումների հետգնման իրավունքի ապահովում, ինչպես նաև  այն հանգամանքը, որ նախատեսվող ժամանակահատվածում ներդրողն իրականացնելու է  տարածքի բարեկարգման, պահպանման և խնայման աշխատանքներ, փոխադարձ համաձայնությամբ նախատեսվել է կառուցապատման իրավունքի 60 տարի ժամկետ: Ներդրողի կողմից կառուցապատման աշխատանքները նախատեսվում են իրականացնել 2-3 տարվա ընթացքում, որի կատարման հստակ ժամանակացույցը կարտացոլվի շինարարության թույտվության մեջ:

	
	
	2. Միևնույն ժամանակ, առաջարկում ենք ներդրումային ծրագրում, ինչպես նաև համայնքի ղեկավարի և կառուցապատողի միջև կնքվելիք պայմանագրում նախատեսել նաև քաղաքաշինական փաստաթղթերի մշակման, դրանց տրամադրման, շինարարական և այլ հարակից գործունեության իրականացման ժամանակացույց, որով կսահմանվի նաև նախատեսվող ներդրումային գործունեության մեկնարկը, ընթացքը և ավարտը:
	       Որոշման 5-րդ կետով առաջարկվում է Երևանի քաղաքապետին՝ Հայաստանի Հանրապետության օրենսդրությամբ սահմանված կարգով ապահովել ծրագրի շրջանակներում համապատասխան քաղաքաշինական փաստաթղթերի փաթեթի տրամադրումը: Նախագծման թույտվությամբ սահմանվելու են ճարտարապետաշինարարական նախագծի մշակման ժամկետը, հիմնական ցուցանիշները, իսկ շինարարության թույտվության մեջ նշվելու է կատարվելիք աշխատանքների հստակ ժամանակահատվածը /այդ թվում ավարտի և շահագործման/, որը արտացոլվելու է նաև կառուցապատման իրավունքի տրամադրման պայմանագրում:

	
	
	3. Նախագծի 4-րդ մասի 2-րդ կետում նշված «ՏՏ կենտրոն» եզրույթը անհրաժեշտ է հստակեցնել, մասնավորապես նշելով, թե ի՞նչ ոլորտ է, մասնագիտական ի՞նչ ընդգրկողունակություն ունի և ի՞նչ նպատակներ է հետապնդում:

	   Մանկական զարգացման կենտրոնի շենքում երեխաների համար  նախատեսվում են ռոբոտաշինության, ծրագրավորման, դիզայնի և տեղեկատվական տեխնոլոգիաների ուսուցման սենյակներ և տարածքներ:
Համապատասխան լրացում է կատարվել հիմնավորման մեջ:

	
	
	4. Նախագծի 4-րդ մասի 4-րդ կետում նշված է, որ «ընկերությունը պարտավոր է իրականացնել ծրագիրն ամբողջությամբ և ծրագիրը չկատարելու (չիրագործելու) դեպքում պարտավոր է վճարել տուգանք՝ 100.000.000 (հարյուր միլիոն) ՀՀ դրամի չափով», սակայն անհրաժեշտ է հստակեցնել ի՞նչ ժամկետներում է նախատեսվում ծրագիրը իրականացնել՝ նշելով նաև, թե  ժամկետների ինչպիսի շեղումները կարող են հիմք հանդիսանալ նշված տուգանքի համար: Միաժամանակ առաջարկում ենք հիմնավորել նաև տուգանքի ներկայացված չափը: 
	    Ներդրողի կողմից կառուցապատման աշխատանքները նախատեսվում են իրականացնել  շինարարության թույտվությունը ստանալուց հետո 2-3 տարվա ընթացքում: Շինարարությունը իրականացվելու է Երևանի քաղաքապետարանի կողմից տրված համապատասխան քաղաքաշինական փաստաթղթերի հիման վրա, որոնցում նշված ժամկետներում շինարարության ժամկետներում աշխատանքները չիրականացնելու դեպքում ՀՀ գործող օրենսդրության և կառուցապատման պայմանագրի դրույթների համաձայն կձեռնարկվեն համապատասխան միջոցներ: Ծրագրով նախատեսված տուգանքի չափը որոշվել է ելնելով կատարվող աշխատանքների ծավալից:

	
	
	5. Առաջարկում ենք ներդրումային ծրագրում, ինչպես նաև համայնքի ղեկավարի և կառուցապատողի միջև կնքվելիք պայմանագրում նախատեսել նաև սահմանված ժամանակացույցով իրականացվելիք միջոցառումների դեպքում սահմանել հողամասը համայնքին անհատույց հետ վերադարձնելու նախապայման:

	         Հողամասը հանդիսանում է Երևան համայնքի սեփականությունը և այն նախատեսվում է տրամադրել ընկերությանը կառուցապատման իրավունքով 60 տարի ժամկետով: Համաձայն հողային օրենսգրքի 48.1 հոդվածի՝պետական կամ համայնքային սեփականություն հանդիսացող հողերը կառուցապատման իրավունքով տրամադրվում են միայն նույն օրենսգրքի 60-րդ հոդվածով սահմանված հողամասերից, որոնք սեփականության իրավունքով փոխանցման ենթակա չեն:

	
	
	6. Նախագծի հավելվածով նախատեսված ներդրումային ծրագրում նշվում է 55 մեքենայի համար 1800 քմ  մակերեսով ավտոկայանատեղի կառուցման մասին, սակայն անհրաժեշտ է ներկայացնել հիմնավոր հաշվարկ առաջարկվող մակերեսի վերաբերյալ, քանի որ տարածքը կարող է նախատեսվել առավել թվով մեքենաների համար:

	    Կազմվել է նախնական էսքիզային նախագիծ ավտոկայանատեղիի համար և ելնելով այդ շինության դիրքից, կառուցվածքից, ավտոկայանատեղիների դասավորվածությունից, հողամասի ռելիեֆից  ՀՀ-ում գործող շինարարական նորմերին համապատասխան այնտեղ կարող է տեղավորվել մինչև 55 ավտոմեքենա:
Էսքիզային նախագիծը կցվում է:

	
	
	7. Նախագծի հավելվածով նախատեսված ներդրումային ծրագրում նշվում է շուրջ 5000 տարատեսակ ծառերի, թփերի, բույսերի տնկում: Անհրաժեշտ է հիմնավորել՝ բուսատեսակների նշված քանակի տնկման իրատեսական լինելը:

	     Կազմվել է նախնական կանաչապատման էսքիզային նախագիծ, համաձայն որի ելնելով տարածքի ռելիեֆից, դասավորվածությունից այնտեղ նախատեսվում է տնկել շուրջ 5000 տարատեսակ ծառեր, թփերի, բույսերի տեսակներ:
Կանաչապատման  էսքիզային նախագիծը կցվում է:

	
	
	8. Նախագծի հավելվածով նախատեսված ներդրումային ծրագրում նշվում է, որ «ծրագրի իրականացումից հետո ընկերության կողմից ... կկառուցվի Կոմիտասի պողոտան հատող վերնանցում», սակայն կրկին անորոշ է ժամկետը: Առաջարկում ենք վերնանցման կառուցումը ներառել նախատեսվող ժամանակացույցի մեջ՝ հստակեցնելու նպատակով:  

	Վերգետնյա անցման կառուցումը նախատեսվում է հիմնական կառույցների և պուրակի շինարարության  աշխատանքների ավարտից անմիջապես հետո: Այն նախատեսվում է իրականացնել 1 տարվա ընթացքում, որի կատարման հստակ ժամանակացույցը կարտացոլվի շինարարության թույտվության մեջ ։ Վերգետնյա անցման կառուցման համար նախատեսվող ծախսերը կազմելու են մոտ 300 մլն ՀՀ դրամ։ 







